
The following is a rare hymn on Lord Narayana by Sage Shuka taken from Brihan 

Naradiya Mahapuranam, Purva Bhaga and Chapter 62 titled Mokhsa Dharma Nirupanam. 

Lord Narayana declares that one who recites or listens to this chapter will enhance Hari 

Bhakti. 

śuka uvāca - 

namaste vāsudevāya sarva-lokaika-sākṣiṇe | 

jagad-bīja-svarūpāya pūrṇāya nibhṛtātmane || 1 || 

haraye vāsukisthāya śveta-dvīpa-nivāsine | 

haṁsāya matsya-rūpāya vārāha-tanu-dhāriṇe || 2 || 

nṛsiṁhāya dhruvejyāya sāṅkhya-yogeśvarāya ca | 

catuḥ-sanāya kūrmāya pṛthave svasukhātmane || 3 || 

nābheyāya jagad-dhātre vidhātre 'ntakarāya ca | 

bhārgavendrāya rāmāya rāghavāya parāya ca || 4 || 

kṛṣṇāya veda-kartre ca buddha-kalki-svarūpiṇe | 

caturvyūhāya vedyāya dhyeyāya paramātmane || 5 || 

nara-nārāyaṇākhyāya śipiviṣṭāya viṣṇave | 

ṛta-dhāmne vidhāmne ca suparṇāya svarociṣe || 6 || 

ṛbhave suvratākhyāya sudhāmne cā 'jitāya ca | 

viśvarūpāya viśvāya sṛṣṭi-sthityanta-kāriṇe || 7 || 

yajñāya yajña-bhoktre ca sthaviṣṭhāyā 'ṇave 'rthine | 

āditya-soma-netrāya saha ojobalāya ca || 8 || 

ījyāya sākṣiṇe 'jāya bahu-śīrṣāṅghri-bāhave | 

śrīśāya śrīnivāsāya bhakta-vaśyāya śārṅgiṇe || 9 || 

aṣṭa-prakṛtyadhīśāya brahmaṇe 'nanta-śaktaye | 

bṛhadāraṇya-vedyāya hṛṣīkeśāya vedhase || 10 || 

puṇḍarīka-nibhākṣāya kṣetrajñāya vibhāsine | 

govindāya jagatkartre jagannāthāya yogine || 11 || 

satyāya satya-sandhāya vaikuṇṭhāyā 'cyutāya ca | 

adhokṣajāya dharmāya vāmanāya tridhātave || 12 || 

ghṛtārciṣe viṣṇave te 'nantāya kapilāya ca | 

viriñcaye trikakude ṛg-yajuḥ-sāma-rūpiṇe || 13 || 

ekaśṛṅgāya ca śuciśravase śāstrayonaye | 

vṛṣākapaye ṛddhāya prabhave viśvakarmaṇe || 14 || 

bhūrbhuvaḥ-svaḥ-svarūpāya daityaghne nirguṇāya ca | 

nirañjanāya nityāya hyavyayāyā 'kṣarāya ca || 15 || 

namaste pāhi māṁ īśa śaraṇāgata-vatsala || 16 ||  

|| iti śrībṛhannāradīya-mahāpurāṇe pūrva-bhāge bṛhad-

upākhyāne mokṣa-dharma-nirūpaṇaṁ-nāmādhyāye 

śrībhagavat-stutiḥ sampūrṇam || 

